
XUVENIS. NUMANCIA, 3 - EF ENSANCHE, 3.

RESULTADO XUSTO.
  
  Partido correspondente á vixésimo oitava xornada de liga local xuvenil disputado na tarde do
sábado en Prados Vellos que rematou en empate a tres. Ao descanso o resultado era de
empate a dous.
  

  

      

  Ares, 5 de abril de 2014.
  
  FICHA TECNICA
  
  NUMANCIA: Roberto (Xaime), José Manuel (Roque), Pepe (C), Alberto, Darío (Juan), Couce
(Borja), Iván, Martín, Ángel, Miguelito (Miguel) e Marcelo.
  
  Adestrador: Alejandro González Domínguez.
  
  2º adestrador: Manuel Antonio Bardanca López.
  
  Delegado: José Antonio Couce Iglesias.
  
  EF ENSANCHE: Javi, Fraga, Salceda, Raúl, Julián (C), Marcos, Ito, Germán (Víctor), Borja,
Cope (Dani Álvarez) e Dani Díaz (Iván).
  
  Adestrador: José Antonio Rivera López.
  
  Delegado: Francisco Gómez Costoya.
  
  ARBITRO: José Priegue Leis. Amoestou a Pepe, Juan e Alex (adestrador) polo Numancia,
polo Ensanche tamén viron o cartón amárelo Germán e Víctor.
  
  GOLES:
  
  0 - 1: Germán (min 25), de penalti.
  
  1 - 1: Martín (min. 26), pase en profundidade a banda esquerda de Miguelito para Ángel, éste

vaise cara ao centro paralelo á liña da área grande devolvendo o balón de novo para Miguelito,
quen abre para Martín en banda dereita, este último dispara raso dende o pico da área
pequena, o balón roza na base do pau e cóase na portaría.
  
  2 - 1: Marcelo (min 39), xogada persoal de Iván por banda esquerda que finaliza cun disparo
cruzado ao segundo pau por onde entra Marcelo para empurrar o balón ao fondo da portaría.
  
  2 - 2: Borja (min 44), balón ás costas dos defensas locais que nin Pepe nin Marcelo acerta a
despexar, Boja faise o esférico para nun man a man con Roberto batelo por abaixo.
  
  2 - 3: Dani Díaz (min. 48), centro de Borja dende a dereita que chega a Dani libre de marca no
segundo pau, quen define cun disparo por abaixo dentro da área pequeña ante Xaime.
  
  3 - 3: Iván (min. 53), xogada de combinación por banda esquerda entre Iván e Ángel con
centro á área deste que remata Iván de cabeza ao fondo da rede.

  

  

  

  

  
  Terceiro empate consecutivo do conxunto numantino, nesta ocasión fronte á EF Ensanche, un
equipo da parte alta da táboa que se encontra na loita por unha das prazas que dá opción a
xogar a fase de ascenso a liga galega.
  
  A bo seguro que deste partido tamén tomarían boa nota os corpos técnicos de ambos os dous
equipos, xa que o Numancia e a EF Ensanche, volverán verse as caras o próximo 25 de maio
en A Gándara, na Copa Delegación de Ferrol.
  
  O partido disputado na tarde do sábado en Prados Vellos foi moi interesante, disputado, de bo
ritmo, sobre todo no segundo período, e con alternativas e goles por parte dos dous conxuntos.
Finalmente o choque rematou nun empate que se pode considerar de xustiza despois do visto
no terreo de xogo.
  
  A primeira metade foi de centrocampismo total na primeira media hora, cun Numancia que

tratou de levar a iniciativa do xogo. As aproximacións ás áreas foron escasas por parte dos
dous equipos, polo que houbo que esperar ao último cuarto de hora do primeiro período para
ver as ocasións e os goles.
  
  Rescatamos dos primeiros trinta minutos, un disparo de Raúl no minuto catro que se vai por
un lateral da portaría. E un córner, no minuto vinte, que se pasea pola área sen encontrar
rematador, ambas as dúas ocasións dos visitantes.
  
  No minuto vinte e cinco adiantábase o Ensanche de penalti transformado por Germán, 0 - 1.
Pouco duraría a alegría visitante posto que no minuto seguinte, nunha xogada de combinación
dos de Ares, Martín poñía a igualada no marcador, 1 - 1.
  
  O gol do empate levantou os ánimos locais que pasaron pouco a pouco a marcar claramente
o ritmo do partido. Froito diso, Marcelo a cinco minutos do descanso remontaba o resultado e
poñía por diante aos de Ares, 2 - 1. Pouco despois do segundo gol local, xogada de
contraataque que conduce Iván pola dereita, pase medido cara ao centro para a entrada de
Ángel quen remata excesivamente alto diante do porteiro. Volvería ter outra ocasión Ángel
pouco despois nun man a man co porteiro visitante pero tampouco definía diante deste. Desta
ocasión marrada polos locais sairía un rápido contragolpe do Ensanche cun balón ás costas da
defensa que se leva Borja, e quen sí define fronte a Roberto para empatar o partido, 2 - 2. ¡¡¡
Goles son amores!!!, os de Ares perdoaron dúas ocasións consecutivas, e dun posible tres, ou
catro, a un, fómonos ao descanso cun empate a douses.
  
  A segunda metade foi de moito máis ritmo que a primeira. Os dous equipos querían os tres
puntos polo que pasaron ao futbol ofensivo nada máis saltar de novo ao terreo de xogo. Aínda
que houbo menos goles que no primeiro período, as ocasións foron máis numerosas.
  
  Aos tres minutos da reanudación, os do Ensanche volvía a poñerse por diante no marcador,
nesta ocasión era Dani Díaz o que definía nun man a man diante de Xaime, 2 - 3. Apenas cinco
minutos despois era Iván, o que de remate de cabeza a centro de Ángel volvía as táboas ao
marcador, 3 - 3. Resultado que ao cabo sería o definitivo.
  
  Nos vinte minutos seguintes de partido volverían ser os de Ares os que terían a posesión e os
que xerarían maior sensación de perigo ante un conxunto ferrolano que contragolpeaba con
balóns en longo.
  
  Catro minutos despois do gol local, Ángel volvería ter unha nova ocasión fronte ao porteiro
visitante ao que trata de superar por arriba na súa saída, pero o cancerbeiro roza o suficiente o
balón para desvíalo a córner. Contragolpeaban os ferrolanos no minuto 62, cun disparo dende
o pico da área de Borja que se estrelaba no longueiro. E no minuto 65, a ocasión sería para os
de Ares cun centro de Borja dende a dereita que Ángel só no segundo pau, non acerta a meter
na portaría.
  
  Volvería pouco a pouco a igualdade ao terreo de xogo, para ser o conxunto de Ferrol, o que
no tramo final, levase as rendas dun partido que se volvería algo tolo nos minutos finais cos
dous equipos en busca do gol da vitoria.

  No minuto 70, nova ocasión aresana cun disparo lateral de Juan dende a dereita que se vai
por enriba do longueiro.
  
  No minuto 77, a ocasión era para o Ensanche cun balón en profundidade pola esquerda ao
que sae o porteiro local, o dianteiro ferrolano dríblao e pon un centro chut ao que non chega
Borja en boca de gol.
  
  No minuto 84, disparo cruzado de Borja que se vai pegado ao pau da meta local. Na xogada
seguinte a ocasión era para os de Ares, pero o disparo de Iván tamén se vai polo lateral da
portaría.
  
  No minuto 90, novo balón ao longueiro do Ensanche, nesta ocasión de disparo lateral de Ito.
  
  Sen tempo para máis, finalizaba o partido co coñecido resultado de empate a treses, polo que
quedan as espadas en todo o alto de cara ao enfrontameno de Copa, que será a partido único,
o próximo 25 de maio.
  
  Neste partido debutaba nas filas numantinas, Borja Vilasánchez, que retornaba a Prados
Vellos despois do seu paso polo Racing de Ferrol, onde xogou na categoría xuvenil de Liga
Nacional co conxunto ferrolano. Dende aquí aproveitamos para darle a benvida de volta á casa.

